Улсын Их Хурлын 2014 оны намрын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 2015 оны 01 дүгээр сарын 06-ны өдөр /Мягмар гараг/-ийн хуралдааны гар тэмдэглэл

Улсын Их Хурлын гишүүн А.Бакей ирц, хэлэлцэх асуудлыг танилцуулж, хуралдааныг даргалав.


Хуралдаан ирвэл зохих 19 гишүүнээс 10 гишүүн ирж, 52,6 хувийн ирцтэйгээр 13 цаг 55 минутад Төрийн ордны “А” танхимд эхлэв.


Чөлөөтэй: Д.Батцогт, С.Ганбаатар, С.Одонтуяа, Я.Содбаатар, Д.Арвин.


Өвчтэй: Л.Эрдэнэчимэг.


А.Бакей: -“Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төслийн эцсийн хэлэлцүүлгийг дараагийн 7 хоног хүртэл хойшлуулах саналаар санал хураалт явуулъя.

100,0 хувийн саналаар санал дэмжигдлээ. 


Нэг. Тамхины хяналтын тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/. 

А.Бакей: -Хуулийн төслийн эцсийн хэлэлцүүлэгтэй холбогдуулан Улсын Их Хурлын гишүүн С.Баярцогт, Л.Эрдэнэчимэг нарын гаргасан төслийн 5 дугаар зүйлийн 5.1.8 дахь заалтад “төсвийн хөрөнгөөр байгууллагын дотоод орчинд утаат тамхи татах цэгийг байгуулахгүй байх” гэж нэмэх саналыг 2/3-ын саналаар санал хураалгах нь зүйтэй гэсэн саналаар санал хураалт явуулъя.

90,0 хувийн саналаар санал дэмжигдсэнгүй.

Уг санал дэмжигдээгүй тул зарчмын зөрүүтэй саналаар санал хураалт явуулах шаардлагагүй гэж үзэв.
Байнгын хорооноос гарах танилцуулгыг Улсын Их Хурлын гишүүн Д.Сумъяабазар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 14 цаг 07 минутад хэлэлцэж дуусав.
Хоёр. Дэд хорооны бүрэлдэхүүнд өөрчлөлт оруулах тухай.

Улсын Их Хурлын гишүүн А.Бакей Дэд хорооны бүрэлдэхүүнд өөрчлөлт оруулах тухай Улсын Их Хурлын чуулганы хуралдааны дэгийн тухай хуульд заасны дагуу Улсын Их Хурал дахь МАН-ын бүлгийн саналыг танилцуулав.

1. Мянганы хөгжлийн зорилтууд болон ядуурлыг бууруулах дэд хорооны бүрэлдэхүүнээс Улсын Их Хурлын гишүүн Л.Гантөмөр, С.Дэмбэрэл, Г.Уянга нарыг чөлөөлөх нь зүйтэй гэсэн саналаар санал хураалт явуулъя.

90,0 хувийн саналаар санал дэмжигдлээ.

2.Мянганы хөгжлийн зорилтууд болон ядуурлыг бууруулах дэд хорооны бүрэлдэхүүнд Улсын Их Хурлын гишүүн Я.Содбаатар, Д.Сумъяабазар, А.Тлейхан, Д.Хаянхярваа нарыг оруулах гэсэн МАН-ын бүлгийн гаргасан саналаар санал хураалт явуулъя.

90,0 хувийн саналаар санал дэмжигдлээ.


Байнгын хорооны санал, дүгнэлтийг Улсын Их Хурлын гишүүн Д.Сарангэрэл Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 14 цаг 10 минутад өндөрлөв.

Тэмдэглэлтэй танилцсан:

ХУРАЛДААН ДАРГАЛАГЧ, УЛСЫН ИХ ХУРЛЫН ГИШҮҮН




А.БАКЕЙ


Тэмдэглэл хөтөлсөн:

ПРОТОКОЛЫН АЛБАНЫ
ШИНЖЭЭЧ







Б.БАТГЭРЭЛ

УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 
БАЙНГЫН ХОРООНЫ 2015 ОНЫ 01 ДҮГЭЭР САРЫН 06-НЫ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


А.Бакей: -6-ны өдрийн хуралдаан нээснийг мэдэгдье.


Өнөөдрийн хуралдаанаар хэлэлцэхээр төлөвлөсөн асуудлуудыг танилцуулъя.


1.Тамхины хяналтын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулна.


2.”Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын эцсийн хэлэлцүүлгийг бас төлөвлөсөн байна.


3.Дэд хорооны бүрэлдэхүүнд өөрчлөлт оруулах тухай асуудал байна.

Ингээд энэ төлөвлөсөн гурван асуудлаас “Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолын төслийг хойшлуулах саналтай байна. Яагаад гэхээр өчигдөр ажлын хэсэг хуралдах байсан. Ажлын хэсгийн бүрэлдэхүүний нэлээд хэсэг гишүүд нь гадаадад томилолттой явж байгаа учраас ажлын хэсэг хуралдаж чадаагүй. Тийм учраас хурлын бэлтгэл ажил хангагдаагүй байна. Тиймээс “Төрөөс боловсролын талаар баримтлах бодлого”-ыг шинэчлэн батлах тухай Улсын Их Хурлын тогтоолыг хэлэлцэх асуудлаас хойшлуулъя гэсэн саналтай байна. Энэ саналаар санал хураалт явуулъя. Дэмжиж байгаа гишүүд санал өгье.

Дэмжигдлээ. Энэ асуудлыг дараагийн 7 хоногт хойшлуулъя.

Ингээд хэлэлцэх асуудалд оръё. 

Эхний асуудал.

 Тамхины хяналтын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэг байгаа. 
Улсын Их Хурлын гишүүн Баярцогт, Эрдэнэчимэг нараас бас зарчмын зөрүүтэй санал ирсэн байгаа. Түүнээс өмнө эцсийн хэлэлцүүлэгт бэлтгэсэн талаарх Байнгын хорооны танилцуулгыг бас товчхон танилцуулах хэрэгтэй байна. Та бүхэнд тараагдсан байна.

Улсын Их Хурлын гишүүн Д.Эрдэнэбатын 2014 оны 6 дугаар сарын 11-ний өдөр Улсын Их Хуралд өргөн мэдүүлсэн Тамхины хяналтын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурлын чуулганы 2014 оны 12 дугаар сарын 26-ны өдрийн нэгдсэн хуралдаанаар хэлэлцээд төслийг эцсийн хэлэлцүүлэгт бэлтгүүлэхээр Байнгын хороонд шилжүүлсэн байна.
Төслийг Байнгын хорооны эцсийн хэлэлцүүлэгт хэрхэн бэлтгэсэн талаарх танилцуулгыг та бүхэнд тараасан байгаа. Улсын Их Хурлын чуулганы нэгдсэн хуралдааны анхны хэлэлцүүлгээр Улсын Их Хурлын гишүүдийн олонхын дэмжлэг авсан зарчмын зөрүүтэй саналуудыг хуулийн төслийн холбогдох хэсэг заалтад нэмж суулгасан байна. Түүнчлэн хуулийн төсөлд хууль зүйн бичлэгийн техникийн болоод найруулгын шинж чанартай зарим засварыг бас хийсэн болно. Ингээд засвар хийгдсэн хуулийн төсөл та бүхэнд тараагдсан байна. Тийм учраас энэ асуудлыг хэлэлцүүлж өгөхийг та бүхнээс хүсье.

Ингээд хэлэлцүүлэгтэй холбогдуулан асуулт асуудаг билүү?

Зарчмын зөрүүтэй саналыг танилцуулъя. Баярцогт, Эрдэнэчимэг нарын гишүүдээс зарчмын зөрүүтэй нэг санал ирсэн байгаа. Хуулийн төслийн 5 дугаар зүйлд 5.1.8 дахь заалт шинээр нэмье гэсэн байна. 5.1.8 гээд, төслийн хөрөнгөөр байгууллагын дотоод орчинд утаат тамхи татах цэгийг байгуулахгүй байх гэж нэмэх гэсэн байна. Санал гаргасан гишүүд өөрсдөө байхгүй байна.
Энэ санал дээр өөр асуулт, саналтай гишүүн байна уу?

-Сарангэрэл гишүүн.

Гэхдээ хэнээс асуух вэ? Сарангэрэл гишүүн саналаа хэлье.

Д.Сарангэрэл: -3.1.11-д “Утаат тамхи татах зөвшөөрөгдсөн цэг гэж утаат тамхи татах зориулалтаар тусгайлан бэлтгэсэн талбай, агааржуулалтын тоног төхөөрөмжөөр тоноглож тусгаарласан тасалгааг” гээд. Үгийн dittology-той их сонсголонгүй байгаа биз? Та нарт тэгж санагдахгүй байна уу? “Утаат тамхи татах зөвшөөрөгдсөн цэг гэж утаат тамхи татах агааржуулалтын тоног төхөөрөмж бүхий тусгаарласан тасалгааг” гэж хэлж болдоггүй юмуу? Энэ “төхөөрөмжөөр тоноглож тусгаарласан тусгайлан бэлтгэсэн талбай, агааржуулалтын тоног төхөөрөмжөөр тоноглож тусгаарласан тасалгааг” гээд үгийн хуваарилалт, найруулга зүй талаасаа их л боломжгүй.
А.Бакей: -Та өөрийнхөө томьёоллоо дахиад уншаадах даа.

Д.Сарангэрэл: -“Утаат тамхи татах зөвшөөрөгдсөн цэг гэж утаат тамхи татах агааржуулалтын тоног төхөөрөмж бүхий тусгаарласан тасалгаа” л баймаар юм. Зориулалтаар тусгайлан бэлтгэсэн, агааржуулалтын тоног төхөөрөмж гэдэг маань л өөрөө тусгайлан бэлтгэсэн гэсэн үг л дээ.

А.Бакей: -Та бол ингэж хэлж байна шүү дээ. Утаат тамхи татах зөвшөөрөгдсөн цэг гэж агааржуулалтын тоног төхөөрөмж бүхий тусгаарласан тасалгаа.
Д.Сарангэрэл: -Тэгэхгүй бол дарга аа, зориулалтаар тусгайлан бэлтгэсэн талбай, агааржуулалтын тоног төхөөрөмжөөр тоноглож тусгаарласан тасалгаа гээд үнэхээр бас.

А.Бакей: -Тийм байна. Найруулгын хувьд. Энэ дээр өөр саналтай гишүүд байна уу?

-Энх-Амгалан гишүүн.

А.Энх-Амгалан: -Агааржуулалтын тоног төхөөрөмжгүй цэг байж бас болно шүү дээ. Цэг бүхэн агааржуулалтын тоног төхөөрөмжтэй байх албагүй байхгүй юу. Бас гадаах цэгүүд байгаа шүү дээ. Тэрийг нь бас анхаарч үзэх ёстой байх гэж ойлгоод байгаа юм.

А.Бакей: -Дотроо, гадаа бас байгаа. Тэгэхээр энэ найруулгаараа болно гэсэн үг үү?

-Тэгвэл тэгж ойлгоё. Өөр асуулт дууслаа.

Санал хэлэх гишүүд байна уу?

-Байхгүй байна.

Баярцогт, Эрдэнэчимэг нарын гаргасан зарчмын зөрүүтэй саналыг 2/3-оор дэмжигдсэн тохиолдолд бид санал хураалгах ёстой. Дэгийг нь та бүхэнд танилцуулъя. Улсын Их Хурлын чуулганы хуралдааны дэгийн тухай хуулийн 23.2.3-т нэгдсэн хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн 2/3-оос доошгүй нь дахин санал хураалгах шаардлагатай гэж үзсэн тохиолдолд тухайн асуудлыг хэлэлцэх юм байна. Тийм учраас Баярцогт, Эрдэнэчимэг нарын гаргасан зарчмын зөрүүтэй саналыг хэлэлцэх нь зүйтэй гэдгээр санал хураалт явуулъя. 

2/3-оор хэлэлцэх шаардлагатай гэдгээр. Шаардлагагүй гэвэл санал хураахгүй гэсэн үг.

Санал хураалт явагдлаа.

Саяын санал хураалтаар Баярцогт, Эрдэнэчимэг нар улсын төсвийн хөрөнгөөр байгууллагын дотоод орчинд утаат тамхи татах цэгийг байгуулахгүй байх гэсэн ийм. 
Я.Санжмятав: -Тэгвэл төрийн албаны шалгалт дотор тамхи татдаггүй хүнийг авах ёстой юу?
А.Бакей: -Та нар саналаараа л шийднэ гэснэ үг шүү дээ. Дэмжихгүй бол тэгээд л дэмжихгүй гэсэн үг.
Я.Санжмятав: -Тийм учраас би санал хураалтад оролцохгүй.

А.Бакей: -Ирц бүрдэхгүй болчхоод байна л даа.

Я.Санжмятав: -Би ирц бүрдүүлэхгүй байхад л болно шүү дээ. Би оролцохгүй. 

А.Бакей: -Дэмжихгүй бол түүгээрээ саналаа илэрхийлчихнэ шүү дээ. Үүнийг дэмжье гэсэн гишүүд бараг байхгүй байна.

Л.Энх-Амгалан: -Байгаа.

А.Бакей: -Ганц нэг байна л даа. Ирц бүрдлээ. Санал хураалт явуулна.

-Санал хураалт явагдаж байгаа. Санал өгье.

90,0 хувийн саналаар санал дэмжигдсэнгүй.

Тийм учраас Баярцогт, Эрдэнэчимэг нарын гаргасан зарчмын зөрүүтэй саналаар санал хураалт явуулах шаардлагагүй гэж үзлээ.

Ингээд эцсийн хэлэлцүүлгийг хэлэлцэж дууслаа.

Байнгын хорооны танилцуулгыг Улсын Их Хурлын нэгдсэн чуулганд танилцуулах гишүүнийг томилъё.

-Сумъяабазар гишүүнийг томилъё.

Дараагийн асуудалд оръё.

Дэд хорооны бүрэлдэхүүнд өөрчлөлт оруулах тухай асуудлыг хэлэлцэнэ.

Дэд хорооны бүрэлдэхүүнд өөрчлөлт оруулахтай холбоотой Улсын Их Хурлын чуулганы хуралдааны дэгийн тухай хуулийн зарим зохицуулалтыг та бүхэнд танилцуулъя. 

Дэд хорооны бүрэлдэхүүний тухай асуудлыг харьяалах Байнгын хорооны хуралдаанаар урьдчилан хэлэлцэх бөгөөд нэгдсэн хуралдаанд Байнгын хороодын гаргасан санал, дүгнэлтийг үндэслэж Дэд хорооны бүрэлдэхүүний тухай тогтоолыг батална гэсэн ийм заалт байгаа. Энэ дагуу Улсын Их Хурал дахь МАН-ын бүлгээс санал ирсэн байгаа. МАН-ын бүлгээс ирүүлсэн саналд Мянганы хөгжлийн зорилтууд болон ядуурлыг бууруулах дэд хорооны бүрэлдэхүүнд шинээр Содбаатар гишүүн, Сумъяабазар гишүүн, Тлейхан гишүүн, Хаянхярваа гишүүдийг шинээр оруулъя гэсэн байна.
Эдгээр гишүүдийг оруулахаас өмнө тухайн Байнгын хороонд харьяалагдаж байгаа гишүүн Дэд хорооны давхар харьяалалтай байх ёстой. Эндээс С.Дэмбэрэл, Уянга гишүүд энэ Байнгын хороонд харьяалагдахгүй болсон байна. Тийм учраас энэ хоёр гишүүнийг чөлөөлөх асуудал байгаа. Дээр нь Ардын намаас шинээр гурван гишүүнийг оруулахаар нийт гишүүдийн тоо 10 болчхоод байгаа. 9-өөс хэтэрч болохгүй. Тийм учраас Гантөмөр гишүүн саналаараа энэ бүрэлдэхүүнээс гаръя гэж байгаа. Эхний санал бол Мянганы хөгжлийн зорилтууд болон ядуурлыг бууруулах дэд хорооны бүрэлдэхүүнээс Гантөмөр, С.Дэмбэрэл, Уянга гишүүдийг чөлөөлөх нь зүйтэй гэсэн санал хураалт явуулна. Энэ саналыг дэмжиж байгаа гишүүд саналаа өгье.
Санал хураалт явагдлаа.

Энэ санал дэмжигдлээ.


Одоо Мянганы хөгжлийн зорилтууд болон ядуурлыг бууруулах дэд хорооны бүрэлдэхүүнд Улсын Их Хурлын гишүүн Содбаатар, Сумъяабазар, Тлейхан, Хаянхярваа нарын гишүүдийг нэмж оруулъя гэсэн саналаар санал хураалт явуулна. Энэ саналыг дэмжиж байгаа гишүүд саналаа өгье.


Санал хураалт явагдлаа.

Энэ санал дэмжигдлээ.


Ингээд Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд танилцуулах гишүүнээр Сарангэрэл гишүүнийг томилъё.


Ингээд өнөөдрийн хуралдаан өндөрлөлөө. Эрхэм гишүүдэд баярлалаа.


Бичлэг буулгасан:


ПРОТОКОЛЫН АЛБАНЫ 
ШИНЖЭЭЧ

